Afrika

O donker land,

vir jou is ek bang -

so baie skepe strand

aan jou ruwe kus.

Jou vure wat brand

roep my pionier

na die binneland

van nuwe lewenslus.

Jou loodregte kranse -

ongekend en onverken -

bied straks nuwe kanse

en gun my geen rus.

Met dofklanke van rou

uit tromme wat pols

leef mense net nou

van toekoms onbewus.

Sal ek nogtans gaan reis

en jou duine bestyg

ten spyte van jou eis

wat my lewe sal blus ?

